
Ang dapat ay lumahok sa mga protesta
Batikusin natin itong bulok na sistema
Sa harap ni GMA na pasistang lubusan
Karapatan natin ay dapat ipaglaban.

Mga agam-agam at katanungan sa aking isipan
Dito ko natuklasan ang mga kasagutan
Tayong anakpawis, dapat na lumaban
Gumamit ng armas sa kabundukan.

Kabataang tulad ko, makiisa tayo
Kumilos, ibagsak ang bulok na estado
Ngayon ang panahon ng tunay na pagbabago
Upang kahirapan ating maigupo!

Bagong tipong rebolusyon, ngayo’y ating isinusulong
Lipunang malakolonyal, malapyudal ay ibabaon
Ang gawaing pangkultura isang larangan ng paglaban
Uuk-ukin, wawasakin kaisipang burgis at pyudal.

Tuwirang magkasalungat, dalawang pananaw sa mundo
Mangahas pangibabawin, kaisipang proletaryado
Lubos nating isabuhay, teorya nina Marx, Lenin, at Mao
Ipatagos sa sarili ang komunistang pagpapanday.

Awit, biswal, panitikan, dula, sayaw na malikhain
Sandatang sining ng bayan, lumang sistema’y dudurugin
Kalagayan, kagitingan ng sambayanang lumalaban
Ilarawan, dakilain, parangalan nati’t itanghal.

Gawing pulang paaralan, di lamang hilig o aliwan
Rebolusyong pangkulturang balon ng libu-libong kawal
Uugat sa ating masa, karanasan ay lalagumin
Kolektibo sa paglikha ng rebolusyonaryong sining.

Armadong pakikibaka, kasabay, diwang militante
Pambansa, siyentipiko at pangmasang kultura, Abante!
Dakilang hamon, harapin, hanggang sa lipuna’y mabago
Ipagbunyi, ipagtanggol, mga binhi ng sosyalismo!

Kolektibong ginawa ang tulang ito sa isang pangkulturang
palihan noong Nobyembre 2002.

SANDATANG SINING

Natutuwa kami sa inyong pag-ahon
Pag-FT sa sona ay napapanahon
Maraming gawain ang sa ati’y humahamon
Magagawa ninyo ay napakalaking tulong.

Nakakainspira kayo mga kasama
Kami’y bumabati, mga kabataang mandirigma
Naisapuso ninyo ang tunay na diwa
Ang buong panahong makapaglingkod sa masa.

Humayo kayo mga kasama sa kanayunan
Gamitin ang kakayahan at mga kaalaman
Ang masa at mga kasama ay kaagapay sa paglalakbay
Marubdob na matuto sa mga karanasan.

Oo, mahirap at hindi simple ang buhay Hukbo
Higit pa sa daang baku at liku-liko
Walang alinlangang inyong inaako
‘Pagkat ang hangad, kaaway ng bayan ay tuluyang igupo.

Kaming inabutan at bagong kolektibo
Nakahandang tumanggap sa mga nais ipabatid
Nakahandang tumanggap sa magiging tulong ninyo
Nakahanda rin kaming tumulong sa inyo.

MGA BAGONG FULL-TIME SA SONA

Ginawa at binigkas  sa isang pulong pagtanggap sa mga
bagong pultaym sa sonang gerilya noong Disyembre 17, 2001.

Bolyum payr! ng kalibreng dayuhan
Sa muog ng isipan ng bayan
Gamit ang konserbatibong musket*
Burgis-liberal na bombang haytek
Upang kitilin ang huling pintig
Ng mapanlabang diwa sa dibdib.

MLM ang asintadong armas
Ng proletaryong bumabalikwas
Target ang dayuhang kumikitil
At dayong kulturang mapanupil
Signal payr sa paglaban ng masa
Dudurugin, bulok na kultura!

Kakalabitin ng sambayanan
Gatilyong taglay ng kamalayan
Sa bawat putok ay lilipulin
Mga bahid ng pang-aalipin
Ibubuga ang bagong kultura-
Pambansa! Syentipiko! Pangmasa!

musket (mas-ket) – ripleng gamit noong panahon ng Kastila

Kolektibong ginawa ang tulang ito sa isang pangkulturang
palihan noong Nobyembre 2002.

GERA SA KULTURA

Sa bayan nating malakolonyal
Dayong kultura, nangingibabaw
Kaisipan nati’y nilukuban
Madaling maging sunud-sunuran.

Pinalala kaisipang pyudal
Laganap ideyalistang pananaw
Tinakot ng multo’t pamahiin
Pasibong katulad ng alipin.

Kulturang kinapapalooban
Ay punung-puno ng kahibangan
Ang lahat ng ito’y kabulukan
Nagsisilbi lamang sa gahaman.

Di mapigilan ang tunggalian
Sa busabos tiyak may paglaban
Pagpapaunlad ng kaisipan
Isulong ng aping mamamayan!

Dahil sa inyo kami’y natuto
Layuning lumaban kasama n’yo
Kahit inaalipin at dukha
Dakilang tungkuli’y magpalaya.

Higit na tibayan ang pagtangan
Sa prinsipyo at paninindigan
Sa paraan ng ating paggampan
Laban sa salot nitong lipunan.

Sugod manggagawang pangkultura!
Ilantad ang pagsasamantala
Tahakin ang landas ng paglaya
Isigaw: Lumaban, Makibaka!

LINGKOD NG SAMBAYANAN

PAHIRAP SA MASA!
PATALSIKIN SI GLORIA!

MAGANDANG ARAW PO sa ating lahat! Ipinatawag po
itong pulong masa upang anyayahan kayo na dumalo sa

isang rali ngayong Disyembre 10. Kung bakit po tayo magra-rali
ay dahil ito ang araw ng Karapatang Pantao”, bungad ni Ka Maning,
tagapangulo ng Samahan ng mga Magsasaka (SM).

“Ano? Ano yung araw ng karapatang pantao?”
“Ewan, makinig muna tayo at  ipapaliwanag din yan ni Ka

Maning sa atin.” Ito ang bulung-bulungan ng mga taumbaryong
dumalo sa pagtitipon.

 “Ang araw ng karapatang pantao ay ipinagdiriwang upang
alalahanin at kilalanin ang ating mga karapatan bilang tao. Ngunit
sa raling ito, hindi po tayo magdiriwang! Bagkus, ipoprotesta po
natin ang kawalan ng pagrespeto sa karapatang pantao ng
kasalukuyang nasa poder. Totoo ngang may mga batas daw sila
upang tiyakin ang mga karapatan ng mamamayan. Ngunit
natutupad ba ito? Natatamasa ba natin ang karapatan nating
mabuhay ng may dangal gayung halos wala nga tayong makain
araw-araw? Nakukuha ba natin ang mga batayang serbisyo na
dapat ay ibinibigay sa atin ng gubyerno?” Ito ang ihinapag na
katanungan ni Tata Maning.

“Halos hindi nga natin mapag-aral ang mga anak natin ‘di ba?
Sa mga kontribusyon pa lang na kailangan nating bayaran, e,
kinakapos na tayo. Maliban pa, hanggang greyd por lang ang
eskwelahan dito sa baryo natin at dadalawa lang ang mga titser,”
pagbibigay halimbawa ni Mang Ute na siyang Kalihim ng

Sa makauring paglaban, matatag na nanindigan
Wastong prinsipyo at linya, mahigpit na tinanganan
MLM nagsilbing giya, makapangyarihang sandata
Upang wakasan ang pang-aapi’t pagsasamantala.

Armadong pakikibaka bilang pangunahing porma
Digmang bayan ay isinusulong ng Hukbo at masa
Sa wastong estratehiya nabuo, solidong pwersa
Buong sambayanan ang dudurog sa lumang sistema.

Demokratikong Sentralismo, prinsipyong gumagabay
Upang organisasyon ay kolektibong mamuhay
Programa at patakaran, kolektibong pagpapasya
Matatag na pamumuno, susi sa ganap na paglaya.

Magtatagumpay ang bayan, sosyalismo’y makakamtan
Pagkat Partido Komunista ay nasa tamang daan
Magiging kaagapay ng pandaigdigang kilusan
Ng uring proletaryadong lilikha ng kasaysayan.

Kolektibong ginawa ang tulang ito sa isang pangkulturang
palihan noong Nobyembre 2002.

GABAY

WEYLA KAMI
DALANG

NUKLEYAR
DITOW!



“Ay! Pareng Ute, itong mga bawang
at sibuyas muna ang ilagay ninyo.”

“Oo nga pala. Salamat Mareng
Wena. Mamaya ko na ilalagay itong
siling labuyo sa laing. Itong siling
labuyo, kahit ang liliit, pwerte
man ang harang!”

“Parang mga kasaraditan,
kapag talagang disididong
kumilos at nagkakaisa, kayang
magpabagsak ng bulok na
sistema,” paghahambing ng isang
kabataan habang ginigitara ang
kantang “Bulok na Estado”.

“Aba, talagang mas lalong
kailangan nating magkaisa
ngayon. E, tiyak lalarga na ang
todo-todong agresyon ng
imperyalistang US laban sa atin,”
dagdag ni Mang Gimo habang
nagtatahip ng bigas na iluluto
bilang baon ng mga sasama sa rali.

“O, sige, kakantahan namin kayo habang
naghahanda  para mas lalong sumarap ang luto,”
nakangiting biro nina Alfie at Rene. “Kay haba ng panahong
nagtiis at naghirap na di sana dinanas ng bayang Pilipinas…”

“Ano kaya kung ayusin ninyo ang pagkanta para maitanghal
yan sa programa sa rali?”

“Nyee, nakakahiya po Mang Ute,” sagot ng mga kabataan.
 “Sus, anong nakakahiya dun? Pero ‘pag amatyur sa baryo,

mabilis pa kayo sa alas-kwatro. Sige na’t papraktisin din kayo
nina Ka Nadia. Malay natin, dumaan dito yung yunit mamaya.
Pero alam n’yo,mas maganda kung “Tano” ang kakantahin ninyo,”
himok ni Aling Saling.

Nagpraktis na nga ang mga kabataan habang nagtutulungan
ang sobra sa sampung tao sa paghahanda ng mga babaunin.

organisasyon sa baryo. “At paano rin ang karapatan nating magmay-
ari ng lupang ating sinasaka at magkaroon ng sapat na lupang
produktibo upang mabuhay natin ang ating pamilya?  Paano rin
ang karapatan ng mga kababaryo natin na binubugbog, tinatakot
at minsan pa nga sinisira ang pananim kapag nag-ooperasyon
ang militar? At ngayon, walang kahihiyang niyuyurakan ni
Macapagal-Arroyo ang soberanya ng ating bansa sa pagpapapasok
niya sa mga tropang Amerikano. Balak din nilang patindihin ang
mga operasyong militar dito sa kanayunan. Gusto nga ulit nilang
tayuan ng detatsment dito sa baryo, at alam natin kung anong
klaseng pinsala na naman ang ipaparanas sa atin ng mga pasistang
arming yan! Papayag ba tayo dito, mga kasama?”

“Hindi!” sigaw ng mga taumbaryo.
“Yan at marami pang mga demanda ang ihaharap natin kay

Gloria ngayong Disyembre 10!” pagtatapos ni Tata Maning.
“Pero matagal nang rali tayo ng rali. Wala namang nangyayari,”

bulong ng isang masa sa pulong.
Narinig ito ni Mang Ute. “Matagal na nga tayong nagrarali. At

sa wari natin, wala namang pagbabago. Pero mga kasama, sa
tingin ko, sa bawat rali na dinadaluhan natin ay ini-ehersisyo
natin ang ating karapatang magpahayag. Aba’y kahit papano yun
na nga lang ang natitira sa atin, hahayaan pa ba natin yung
maglaho? At saka, sa karanasan, marami tayong natututunan sa
rali. Marami tayong naririnig at nakakatalakayan na pareho ang
sitwasyon sa atin. Naipapakita pati natin ang ating lakas kapag
nagkakaisa sa pagpoprotesta sa rali,” paliwanag ni Mang Ute.

“Totoo ang mga sinabi ni Mang Ute. Isa pa, may mga tagumpay
tayong nakakamit sa pagrarali. Isang halimbawa lang diyan ang
pagpapatalsik sa barumbadong dating presidente na si Erap.
Nagpapakita yun ng kakayahan nating magpabagsak ng isang
rehimen. At ang pagbagsak ni Erap ay resulta, pangunahin, ng
pagprotesta natin. Kung ang tinutukoy natin ay ang lubusang
pagbabago, ang pagra-rali ay bahagi lamang ng mga pagkilos na
isinasagawa natin para makamit ito – isang mahalagang bahagi,”
dagdag pa ni Tata Maning.

“Kaya lang mga kasama, noong isang rali na dinaluhan namin,
nagutom kami. Wala naman kaming pambili ng pagkain sa sentro.

Muntik pa nga akong maiwanan ng dyip pauwi dito,” kwento ni
Aling Tess.

“Kaya nga po andito tayo ngayon. Bukod sa pag-imbita sa
inyo, paplanuhin din natin ang preparasyon at ang pagdalo,”
paliwanag ni Mang Ute.

Bago pa ang pulong masa, nagkaroon na ng pulong ang mga
upisyales ng samahan at mga nasa Konseho ng barangay upang
magbuo ng planong ibababa at ipapatanggap sa masa sa
pamamagitan ng panghihikayat.

Pagkatapos ng pulong ng samahan, pinulong din ang Komiteng
Ladyaw sa asyenda tungkol sa rali. “May pagtingin, mga kasama,
na ang gawin nating Taktikal na Kampanyang Pampinansya ay
ang paghingi ng dalawampung piraso ng niyog mula sa bawat
benipisyaryo ng ladyaw upang makopras at ipagbili nang
magkaroon tayo ng badyet para sa gagamiting gasolina,” mungkahi
ni Mang Ute na kagawad din ng Komiteng Ladyaw sa asyenda.

“Magandang ideya yan! Humingi na lang tayo ng tulong sa mga
kaibigan natin sa bayan para libre ang arkila sa mga dyip na
gagamitin,” dagdag ni Mang Arnel na myembro ng Komiteng ladyaw
sa Asyenda Imperial.

“Oo,  at kung sa pang-ulam, marami namang gabi diyan. Yung
mga bigas, kape at iba pa ay pwede nating i-solisit sa mga
tindahan,” susog ni Aling Maring na nasa sub-komiteng pang-
ekonomya.

“Ngayong Sabado natin itakda ang pulong masa upang
imbitahan ang buong baryo,” sabi naman ni Mang Gimo ng sub-
komite sa pag-oorganisa.

Kinilala rin ng samahan ang pangangailangang may maiwan sa
bahay ng bawat pamilya upang mag-alaga ng maliliit pang mga
bata. Iminungkahi nina Mang Ute na sa minimum, may isa sa
bawat pamilyang makakadalo. Kung nais ng buong pamilyang
sumama, itinalaga sina Aiza, Joy-joy, Boyet, Bunso at Emil, na
mga myembro ng Makabayang Kabataan, upang mag-asikaso sa
mga kalabaw at iba pang hayup na maiiwan.

Ihinanda rin ng mga dadalo sa rali ang istrimer ng pangalan ng
kanilang organisasyong masa, ang Samahan ng mga Magsasaka
(SM), upang maipakilala kung saan sila nabibilang sakaling sila

ay tanungin. May itinalaga na ring mga marsyal bawat dyip na
siyang mag-aayos ng hanay upang walang nawawala o naiiwan.
Ang tim lider ang siyang  tatayo at makikipag-usap sakaling
harangin sila ng militar at pulis. Pinili si Kagawad Meneses ng
baryo dahil may kakayahan siyang ipagtanggol ang kanyang
nasasakupan sa baryo. Maliban pa, at mas importante, subok na
rin siyang myembro ng organisasyon at aktibo sa mga kampanyang
anti-pasista.

